
 
Die Trooster geopenbaar in die Boek van Judith 

(vervolg) 

8:28 Toe sê UzziJaH vir haar: Alles wat jy sê, het jy 
in die suiwerheid van jou hart gepraat; en daar is 
niemand wat jou woorde sal bestry nie. 

8:29 Want jou wysheid blyk nie van vandag nie; 
inteendeel, die hele volk ken jou verstandigheid 
reeds sedert die begin van jou dae, omdat jou hart 
reg is. 

8:30 Maar omdat die volk versmag van dors, het 
hulle ons gedwing om te doen soos ons vir hulle 
gesê het en om ons onder ‘n eed te plaas, wat ons 
nie sal breek nie. 

8:31 Nou dan, bid vir ons, omdat jy ‘n vrou is wat 
Elohim vrees; en JaHWeH sal reën stuur om ons 
putte vol te maak; en ons sal nie meer verswak nie. 

8:32 Toe sê Judit vir hulle: Luister na my; ek gaan ‘n 
daad doen wat die kinders van ons geslag aangaan 
in lengte van dae. 

8:33 Gaan julle vannag by die poort staan, dan sal 
ek uitgaan saam met my kamerbediende; en in die 
dae, na verloop waarvan julle gesê het om die Stad 
aan ons vyande oor te gee, sal JaHWeH neersien op 
JisraEl deur my hand. 

Hierdie keer sal dit egter nie gaan soos wat dit 20 jaar 
gelede met ons gegaan het nie, want nou is daar die 
Dogter van Sion in die Skrif wat aan die eindtyd aan-
vaarbare offers sal bring vir ons Vader, net soos Judith 
dit destyds gedoen het, toe sy opgetree het binne die 
orde van JaHWeH. Sy het die beleërde stad verlaat 
(vals kerke en hul doktrines) en daadwerklik in geloof 
na die vyand gestap om hom met lis en moed en durf 
te verslaan. Sy gaan voort om hierdie hartroerende 
gebed te rig tot Elohim. 

9:8 JaHWeH is U Naam: U breek hulle sterkte deur 
U Krag en U verneder hulle krag deur U Woede. 
Want hulle het besluit om U Apartheid te skend, 
om die Tempel van die rus van U roemryke Naam te 
besoedel, en om die horing van U altaar met yster 
af te kap. 

9:9 Aanskou hulle vermetelheid; bring U Woede op 
hulle hoofde; gee in die hand van my wat wedu-
wee is die Krag wat ek oorweeg het. 

9:10 Tref die slaaf deur die bedrog van my lippe by 
die heerser, en die heerser ter wille van sy be-
diende. Breek hulle trots deur die hand van ‘n 
vrou. 

9:11 Want U Krag bestaan nie in ‘n groot menigte 
nie; U mag is nie geleë in krygsmanne nie. U is ‘n El 
van nederiges, U is ‘n helper van die wat min is, U 
is ‘n bystand vir swakkes, ‘n Beskermer van ver-
worpelinge, ‘n Redder van wanhopiges 

9:12 Ja, U is die Elohey van my vader, en die Elohey 
van die Erfdeel van JisraEl, die Elohey van Hemele 

en Aarde, Skepper van die waters, Koning van die 
hele skepping. Luister na my smeking! 

9:13 Laat my woord en bedrog dié verwond en 
gesel wat kwaad beoog teen U Verbond en U 
Woning van Apartheid en die kruin van Sion en die 
Huis waar U kinders woon. 

9:14 En leer U hele volk en elke stam om tog in te 
sien dat U, JaHWeH, die Elohey van alle Krag en 
mag is, en dat geen ander die volk van JisraEl bes-
kerm nie, behalwe U. 

Hoe wonderlik is hierdie gebed van Judith nie in ons 
Boerevolk se huidige toestand nie! Ons is vandag 
swak, verworpe, min en wanhopig. Ons kort nog net 
die nederigheid om verlos te word, `n nederigheid wat 
erken en glo dat hy ons SAL verlos, weereens deur die 
hand van `n vrou, die Trooster wat een sal word met 
die Sionsbruid aan die eindtyd in Suid-Afrika. 

10:1 NADAT sy opgehou het om te roep na die Elo-
hey van JisraEl en al daardie woorde gesê het, 

10:2 het sy opgestaan van die plek waar sy 
neergeval het, en sy het haar kamerbediende 
geroep en afgeklim na haar huis, waarin sy slegs op 
die Sabbatdag en die Feeste vertoef het. 

10:3 Toe het sy die boetekleed wat sy dra, uit-
getrek en die klere van haar weduweeskap afgelê; 
sy het haar liggaam met water gewas en met dik 
mirre gesalf; sy het die hare van haar hoof gekam 
en daarop ‘n hoofversiersel gesit; en sy het haar 
feesklere aangetrek waarmee sy haar getooi het in 
die dae toe haar man Manasse nog geleef het. 

10:4 Sy het sandale aan haar voete gesit en 
voetringe, armbande, vingerringe, oorversiersels en 
al haar sieraad; en sy het haar besonder fraai ge-
maak om die oë te bedrieg van al die manne wat 
haar mag gewaar. 

10:5 En aan haar kamerbediende het sy ‘n sak wyn 
gegee en ‘n kruik olyfolie; sy het ook ‘n reissak 
volgemaak met gars, gedroogde vrugte en goeie 
brode; en sy het haar sak toegebind en vir haar be-
diende opgelê. 

Hierdie daad wys heen na die Bruid aan die eindtyd 
wat van haar boetekleed verlos word deur die wederk-
oms van die Koning, wie se innerlike vroulike Gees, die 
Trooster die volksbruid reinig (was), haar klee met die 
bruidsklere (Openbaring 19:8) en nou is die bruid ger-
eed, vervul met goddelike liefde (wyn), bekragtig met 
die volle salwing van Krag uit die hemele (olyfolie). 
Gars, gedroogde vrugte en goeie brode stel alles 
hulpmiddele waaroor sy nou beskik om die vyand mee 
te verslaan. Let op dat sy geen wapen saamneem nie, 
slegs die geestelike wapens. Hoe sê die Skrif weer in 
Sagaria 4:6 “nie deur krag of geweld nie, maar deur 
My Gees”.  

